
Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni 

Islandimilu Naalakkersuisunut kaammattuutigaa nunani avannarlerni killerni oqaatsit 

siunissaat pillugu suleqatigiinnissaq anguniarlugu pisortatigut oqaloqatigiittarfimmik 

pilersitsisoqassasoq. Suleqatigiissitamik nunanit ataasiakkaanit aallartitanik inuttalikkamik 

pilersitsineq alloriarneq siulliussaaq. Nalunaarusiamik nunani ataasiakkaani oqaatsit 

inissisimanerannik takussutissiiffiusumik siunissamilu periarfissaat pillugu allaaserisanik 

imaqartumik suliaqarnissaq suleqatigiissitap suliassarissavaa, tamanna pingaartumik 

qarasaasiarsornikkut ineriartorneq maanna atuuttoq tunngavigalugu.  

(Aallartitat siulittaasuat Vivian Motzfeldt) 

 

Nunat Avannarliit Killiit Siunersuisoqatigiiffiata kaammatuutigaa nuna avannarlerni killerni 

oqaatsit siunissaat pillugu oqaloqatigiittarfimmik pilersitsisoqarnissaanik siunnersuuteqarlutik 

saqqummiussaqarnerat qujassutigeriarlugu  oqaaseqarfigissavarput. 

 

Inuiaat tamatta oqaatsitta nukittuumik inissisimajuarnissaat aammalu illersorlugit inuiattut 

pingaartillugit atortuarnissaat qulakkeerniarlugu suliniutigiuartariaqarpagut illersorlugillu 

kinaassutittami ilagaat oqaatsigummi annaasimagutsigit taava kinaassuserput kulturerpullu 

annaassimassavagut. 

 

Taamaattumik kalaallisut oqaatsitta aamma illersorluarnissaat qulakkiigassarivarput. 

 

Uanilu kaammattuummi suleqatigiissitanik pilersisoqassasoq oqariartuut tamakkiisumik 

taperserparput, tassami ilaatigut nunat eqqarsaatigissagaanni taakkunani aamma Tuluit oqaasii 

nukittoriartuinnartumik inissikkiartorput, oqaatsigullu isumannaatsumik illersussagutsigit taava 

nunat pingasut suleqatigiinnissaat avaqqunneqarsinnaanngilaq. 

 

Kammatuuteqartup oqariartuutaa taperserparput, tapersiinittalu saniatigut aamma 

erseqqissaassutigiumallutigu attaveqaatit kangiani avanersuarmilu 

pitsaanerulersinneqartariaqarnerat matumuuna kaammattuutitta ilagimmassuk. 

 

Pissusissamisuunngilarmi Avanersuarmi aammalu Nunatta kangiani 20GB taamaallaat ulluinnarni 

atugaralugu avammut attaveqaati ingerlanneqartarmata. Kitaani Illoqarfinni kabeleqarfiusuni 

atugaattut angitigisumik pissagutta 25-riaammik akiliisariaqassalluta, massakkut pissutsit taamatut 

inissimasoqarnera takutippaa. Taava aperisariaqarpugut sooq taamak akisunerutigisumik 

akiliisariaqarnersugut. 

 

Taamatut oqaseqarluta kaammaattuut taperserparput. 

 

Emanuel Nûko 


